
SVE U ovoj knjizi je izmi$ljeno. Ako se neko
slucajno prepozna, treba znati da to nije nista drugo
nego odraz njegove li¢ne paranoje. Svi likovi i sve $to
se desilo u knjizi iskljucivo je plod moje maste. Osim
babe Zivane. Ona zaista postoji. Mogu vam to reci
bez imalo straha, jer znam da ona nikada nece citati
ove redove. Baba Zivana prezire beletristiku i cijeni
samo istorijske dokumente. Ako joj ikada, slucajno,
ova knjiga padne Saka, iskoristice je, bez premisljanja,
za potpalu.

DA sAM KOJIM slucajem rodena u Americi, poka-
zala bih srednji prst svima, sjela na motor i odjahala
ka zalasku sunca, putem koji se pruza u beskonac¢noj
pravoj liniji. Ili, da sam imala tu sre¢u da sam Skan-
dinavka, okrenula bih se na petama, upregnula irva-
se i krenula ka sjeveru, ka zemlji vje¢nog leda i snije-
ga. Tamo gdje se jo$ jedino moze sresti kakva polar-
na lisica ili medvjed. U Japanu bih se zabarikadirala
u svojoj sobi. Gledala sam dokumentarac o mladim
Japancima koji na taj nacin traze spas od nametnutih
drustvenih obaveza. Ima to stanje i svoje ime, ali sam
ga zaboravila. Uglavnom, sve ovo navedeno je tako
divno i krasno, ali u mom slucaju, tako nepojmljivo.
A kako i ne bi bilo! Radnja ove price odvija se u Bosni.

Ako znate kakve su prilike u Bosni, onda vam
je jasno da slabo $ta vrijedi pokazivati srednji prst i
okretati se na petama. Mame, tate, babe, dede, braca,
sestre, bliza i dalja rodbina, komsije i prijatelji kad vas
uhvate u svoju celjust, tesko da ¢e vas ispljunuti u jed-
nom komadu. To im dode kao neka zivotna misija. Da
vam sjebu zivot. Jednostavno, sjednu vam za vrat i ne
daju vam disati._

A da vam iskreno kazem, uopste mi nije jasno
kako mladim Japancima uspijeva da se tek tako zaba-
rikadiraju. Imaju li oni uops$te majke? Pa moja mama

bi ve¢ nasla nacina da provali u moju sobu, makar se
morala pentrati na krov i uskakati kroz prozor kao
pripadnik specijalne antiteroristicke jedinice. I ve¢ bi
me izmarskala napolje uvalivsi mi kakvo zaduzenje,
kao na primjer, da odem u socijalno osiguranje i ovje-
rim joj zdravstvenu knjizicu. I nema kod nje ho¢u-ne-
¢u. Ona bi se, ¢im bih zinula, ve¢ uhvatila za glavu i
udarila vikati da sam ,lijeno, razmazeno deriste” ili
»bolje da sam klupko konca rodila” i tome sli¢cno. Moja
mama moze neutralisati svaki oblik pobune u roku
od dvije minute. Ali stvarno.

Mada, moram priznati da mi je ¢esto zao mame.
Mora da je strasno razocaravajuce kada vam dijete ne
ispadne onako kako ste vi to zamislili. A mama je za
mene imala tako velike planove. Sje¢am se kad je pot-
pisan mirovni sporazum. Komsija je visio sa balkona
i pucao od srece iz kalasnjikova. Lezale smo na podu
dnevnog boravka, iza fotelje, krijuci se od zalutalih
metaka, kada me je znacajno pogledala. ,Sad kad je
sve ponovo doslo na svoje, sve su ti moguénosti otvo-
rene”, rekla je. Sve dok komsiji nije ponestalo meta-
ka, nije prestala nabrajati kakve su sve to mogu¢no-
sti koje su mi se upravo otvorile. ,,Moze$ postati cak
i aeronauticki inzenjer”, zakljucila je svoje nabrajanje,
mada nije bila sigurna da li takvo $ta uopste postoji.

Na moju sre¢u, nakon prvobitnog uzbudenja,
mamu je o$amarila stvarnost. Istina, viSe se nije
pucalo, ali taj mir u kome smo zivjeli nije donio ni
»m” od moguc¢nosti. Sve je nekako najvise li¢ilo na
neprekidnu voznju smrdljivim autobusom po razro-
vanom putu. Kako je vrijeme odmicalo, mama se pri-
licno smorila i ambicije su joj brzo olabavile. Prestala
me je maltretirati matematikom, nepravilnim engle-
skim glagolima, a nisam vi$e ni vikendom morala i¢i

u Dom penzionera da igram $ah i razvijam logicko
misljenje. Tek kada sam nekoliko godina kasnije upi-
sala Filozofski fakultet, opet joj je nesto zatitralo u
grudima, kao onda na podu dnevnog boravka. Pocela
je u glavi vrtjeti sliku mene kao uvazene profesorice.
Ali to $to mi nikako nije polazilo za rukom da diplo-
miram zadalo joj je prili¢no nizak udarac.

Mada, to sad i nije toliko vazno za ovu pricu.
Zapravo, malo $ta je sada vazno. Moj trenutni polo-
zaj nekako sve stavlja u drugi plan. Pogledajte me
samo, lezim u blatnjavom jarku, usred neke vukojebi-
ne. Koliko sam ve¢ dugo ovdje? Ne znam, ali ima neko
vrijeme, mozda ¢ak i pola sata. Mozda i viSe. Nemam
pojma. Mislim da nisam ni$ta slomila, ali, ipak, ne
mogu se mrdnuti. Zapravo, nije da ne mogu. Bolje
je re¢i da nemam ni snage ni zelje da preduzimam
bilo kakve podvige, pa makar to bilo i moje sopstveno
izbavljenje. Umjesto toga, radije razmisljam kakva bi
ovo bila prica da ju je pricao neko drugi i razglabam o
mami i njenim Zivotnim razocaranjima.

A kako sam uopste zavrsila tu gdje sam zavrsila?
Fino. Trcala sam. Put je bio blatnjav, strm i pun rupa.
Zapela sam o kamen, nezgodno se docekala na desnu
nogu, okliznula se i proletjela najmanje tri metra
prije nego Sto sam aterirala u ovaj jarak. Bio je to,
zaista, spektakularan pad. Gotovo Steta $to nije bilo
nikoga da ga snimi. Ve¢ vidim da bi taj video postao
pravi hit na internetu. Dijelili bi ga do iznemoglosti
po drustvenim mrezama, dobio bi na milione lajko-
va, a domacdi portali bi ga prenijeli uz bombastican
naslov tipa: ,Video koji je nasmijao region!”

A kako sam se uopste nasla usred ove vukojebi-
ne, na blatnjavom i strmom putu punom rupa? To vas
interesuje? Stvarno? Dobro. Isprica¢u vam, onda, sve

iz pocetka, od onog momenta kada sam se samo prije
dva dana, po uzasnom pljusku, vratila kudi iz grada.
Isprica¢u vam kako su mi se potpuno promocile gle-
Znjarice, a iz kuhinje je dopirao zvuk pretis lonca, jer
je mama kuhala grah za rucak. Kako sam se uvukla
u svoju sobu, bacila na krevet, zavukla ispod jorgana
i upalila TV. Isprica¢u vam kako sam stigla na vrije-
me, taman je pocinjala moja omiljena kriminalistic-
ka serija. Bilo je toplo i lijepo. Ali osjecanje potpu-
nog blazenstva je trajalo tek neko kratko vrijeme, jer
kao $to ve¢ mozete i sami pretpostaviti, mama me
je namirisala i umarsirala u sobu. I tako pocinje ova
prica.

MORALA SAM PREPJESACITI pola grada. Racu-
ne za stan, znate ono, struja, odvoz smecda, grijanje,
kablovska i tome sli¢cno, inace, pla¢amo u banci u
nasem naselju, ali njima je pao sistem ili tako nesto,
pa su me uputili u njihovu centralu u drugom dije-
lu grada. I tako, otisla sam u drugi dio grada, usla u
banku, a tamo je bilo vise ljudi nego na stadionu u
toku finala Svjetskog fudbalskog prvenstva. Da muka
bude jos veca, od sedam Saltera, radila su tek tri, a
ljudi su se toliko gurali da se vi$e nije znalo gdje poci-
nje, a gdje zavrsava red. Pokvario im se aparat za izda-
vanje rednih brojeva, onaj na kojem pociva civilizaci-
ja, pa je nastao pravi krkljanac. Ljudi su jedni drugi-
ma disali za vratom i psovali tiho, ali sa puno mrznje.
»Ja sam troje djece rodila, radila sam do zadnjeg dana
sa stomakom do zuba, a ove danasnje gospode ne
mogu nista”, pistala je zena sa visoko natapiranim $is-
kama kada smo preko reda pustili trudnicu. A onda je
druga potpuno si$la sa zivaca kada je vidjela da preko
rada pustaju cak i jednog Covjeka u invalidskim koli-
cima. ,Pa on je u kolicima, sjedi, Sta ga imate pustati!
Gore je meni, imam prosirene vene!”
mesali, umalo da izbije tuca, ali onda se pojavio Cela-
vi lik iz obezbjedenja i nazivajudi nas otvoreno i bez
ustezanja ,nekulturnom stokom”, razdijelio nas je u

Ljudi su se usko-

dva reda, jer je treci Salter u meduvremenu prestao
raditi. Sluzbenica je, pretpostavljam, otisla na zaslu-
Zenu pauzu. Naravno, mene je dopalo da cekam u
redu koji daleko sporije napreduje. U jednom trenut-
ku sam se sjetila onog crtanog filma u kome Gustav
radi za Salterom, a ispod stola drzi ¢asu crnog vina, pa
svaki put prvo umoci prst u vino, obliZe ga i prevrne
stranicu. Pomislila sam kako je velika vjerovatnoca
da to isto rade i ove sluzbenice i usta su mi se razvu-
kla u blesavi osmijeh. Medutim, osmijesi u redu za
placanje racuna su tako neprirodna i sumnjiva stvar
da me lik iz obezbjedenja, onaj isti ¢elavi, pogledao
ispod oka u fazonu ,$ta se ti, mala, koji klinac, smijes”,
te mi se u momentu izbrisao i najmanji trag osmije-
ha na licu. Nakon toga sam samo cekala i otpuhivala
kao sav normalan narod. Kada je kona¢no dosao moj
red i sluzbenica mi halapljivo istrgnula novac iz ruku,
osjetila sam se sre¢no i zadovoljno. Tortura je zavrse-
na. Slobodna sam, bar do sljedeceg mjeseca.

Napolju me je docekala kisa. Nisam imala kiso-
bran, mada mi nije bilo jasno kako sam ga mogla zabo-
raviti. Posljednja dva mjeseca kisa je uporno padala
svaki ubogi dan. Kisobrani su nam postali produze-
ni dio ruke. Uglavnom, kada sam kona¢no stigla kudi,
bila sam mokra od glave do pete. Cak su mi se i gle-
znjarice promocile. Okrenula sam lagano klju¢ u bravi
i uvukla se u hodnik. Iz kuhinje je dopirao zvuk pre-
tis lonca, mama je kuhala grah i nije me cula. Laga-
no sam izula gleznjarice, svukla sasvim mokre cara-
pe i na prstima se usunjala u svoju sobu. Stavila sam
Carape na radijator da se suse, mada nije bilo grijanja,
jer je, kao i obi¢no, gradska kotlovnica bila u kvaru,
uvukla se ispod jorgana i upalila TV. Moji su nedav-
no, u ogromnom trznom centru koji je nikao na mje-

stu tatine bivse, da ne kazem pokojne, fabrike, kupi-
li na 250 hiljada mjese¢nih rata novi TV sa ekranom
od 40 inca, a ja sam naslijedila njihov stari, koji uop-
Ste nije tako lo$. Da stvar bude jos bolja, stigla sam na
vrijeme. Taman je pocinjala moja omiljena krimina-
listicka serija.

Ima sigurno tri godine kako nemam volje da
radim bilo $ta drugo nego da lezim u krevetu i gle-
dam kriminalisticke serije. Ne znam kako drugacije
da opisem to stanje, osim da je moj organizam jed-
nostavno utonuo u stanje opste bezvoljnosti. Moj
tip, a bili smo bas dugo zajedno, znate ono od dru-
gog razreda srednje, dobio je garantno pismo od
tetke iz Sidneja i odselio se kod nje. Ideja je bila da
mi sredi papire, pa da i ja odem za njim, ali mama je
skoro dobila napad epilepsije kada je to cula. ,Zna$ li
ti gdje je Australija?!”, udarila joj je pjena na usta. Ja
sam savr$eno znala gdje je Australija. Od mame bi
me razdvajale bar tri svjetlosne godine. Ali nemojte
da vas navedem na kriv zakljuc¢ak. Nije uopste mami-
na krivica to $§to nisam otputovala. Zapravo, taj moj
tip mi je poslao jednu razglednicu kada je stigao u
Australiju. Napisao je ,ovo je zemlja velikih moguc¢-
nosti” i onda se izgubio u svim tim moguénostima.
Zaboravio mi se viSe javljati. Pratila sam pomno nje-
gove objave na Fejsbuku. On kako drzi krokodila za
rep. On kako se sunca na plazi. On kako jogurtom
kupljenim u nekoj bugarskoj prodavnici lijeci opeko-
tine. On kako jede smoki i lije¢i nostalgiju. On kako
u nekom nasem klubu pjevaljki gura novcanice u nje-
dra. Onda mi je telefon jednog jutra, dok sam sjedila
na wc $olji i groznicavo listala drustvene mreze, ispao
iz ruku ravno na plocice. Staklo na ekranu je puklo.
Covjek za pultom u servisu za opravku mobilnih tele-

fona rekao je da bi popravka kostala vise od novog
telefona i pokazao u vitrini izloZene kineske pametne
telefone. ,Nisu skupi, a dobri su”, rekao je i nastavio
pricati da se ti telefoni prave u istim fabrikama, od
istih dijelova, kao i iPhone. Pogledala sam ¢ovjeka za
pultom i rekla: ,Ali ja ne Zelim novi telefon.” On je
prevrnuo oc¢ima i rekao da ako ba$ insistiram, moze
naruciti novi ekran za moj telefon. Tad sam se pot-
puno slomila. ,Ali ja ne Zelim nikakav telefon”, pono-
vila sam. I od tog trenutka nisam vise nista zeljela i
tako sam utonula u to moje stanje koje sam vam ve¢
pomenula. Jedino sam jo$ zeljela biti u svom krevetu
i gledati kriminalisticke serije. Samo me to jo$ ¢ini-
lo sre¢nom.

Naravno, sre¢a nije dugo potrajala. Mama me
je ve¢ namirisala. Tacno sekundu prije nego $to ce
detektiv Frost razotkriti ubicu, utr¢ala je u sobu, pot-
puno zaklonivs$i ekran. Izgledala je prilicno uzru-
jano. Nisam odmah razumjela sta se desilo, jer je
nekontrolisano mlatila rukama i istovremeno pricala
brzo. Kad je vidjela da je samo blijedo gledam, stala
je, uhvatila dah i ponovila sve. Strina Stana se udavi-
la komadi¢em piletine. Stric Radomir ju je nasao na
kuhinjskom podu, modru, iskolac¢enih ociju. Nokti-
ma je gotovo iscupala grkljan. Mama, u zelji da $to
vjernije docara scenu, uhvatila se objema rukama za
grkljan. Plazila je jezik i prevrtala o¢ima.

Nisam uspjela vidjeti ko je ubica. Kada se mama
kona¢no odmakla od TV-a, na ekranu se ve¢ vrtjela
odjavna $pica.

— Strasno - nezadovoljno sam otpuhnula, misle¢i
na tek zavrsenu kriminalisticku seriju. Sumnjala sam
da je ubica ona baba koja uzgaja golubove, ali mozda
i nije. Nekada tako znaju zapetljati samu pricu da do

kraja ne mozes sa sigurno$éu znati ko je ubica. Zato i
obozavam britanske kriminalisticke serije. One nove,
americke, u kojoj se glavni inspektor, umjesto moz-
gom i intuicijom, sluzi skupim laboratorijskim testo-
vima koji ga pomoc¢u jednog zrna prasine mogu dove-
sti do ubice, ¢ista su glupost. Mada, gledam i njih, ali
samo kad na TV-u nema nista drugo.

— Strasno. I vi$e nego strasno! — ponovila je mama
i dodala — Sahrana je sutra na seoskom groblju.

— Sutra - rekla sam odsutno, pokusavajudi se
sjetiti u koliko sati ¢e se sutra emitovati repriza kri-
minalisticke serije koja se upravo zavrsila.

— Mora biti sutra. U selu nemaju mrtvacnicu, pa
moraju iz istih stopa sahraniti pokojnike. Sreca u
nesreci je $to se udavila kad je zahladnjelo. Zamisli
ljeti na plus Cetrdeset — mama se protresla od jeze
zamisljajuci pokojnike na plus cetrdeset.

- Uzas — i dalje sam nezainteresovano gledala
prema TV-u, na kom se vrtjela reklama za pastu za zube.

— Sta ¢e$ obudi? Daj da vidim imas li $ta pristojno
u ormaru — mama je otvorila moj ormar i zagnjurila
glavu u krpe od moje odjece. Bilo je tu svega, od roze,
flanel pidzamica koje sam nosila od svoje desete godi-
ne, nekih kariranih kosulja, ¢istih promasaja kuplje-
nih u onoj strasnoj i zbunjujucoj tinejdzerskoj fazi,
pa do starih izlizanih majica i trenerki ,za po kudi”.
Ozbiljne, nosive odjece tu nije bilo. Ili je bar ja nikad
nisam uspjela iskopati. Taj ormar je bio u takvom
haosu da sam se cak plasila malo dublje gurnuti glavu
u njega i uglavnom sam nosila samo dvije-tri majice
koje su stajale na samom vrhu.

- Obud¢i? - trepnula sam.

— Pa mora$ imati nesto prikladno za sahranu.
Neces$ valjda i¢i u farmerkama i ovoj crvenoj bluzi?!

- mama je izvukla i brzo vratila u ormar svilenu, kar-

min-crvenu bluzu koju je nosila tokom osamdese-
tih godina. Te godine svog zivota je prili¢cno mrzila i
pokusala ih je izbrisati cijepajudi sve slike na kojima
je veselo pozirala, namazana po licu svim mogu¢im
ratnickim bojama i s naramenicama dostojnim ofi-
cira Napoleonove vojske. Ta karmin-crvena bluza je
jedina prezivjela pakao inkvizicije. Vjerovatno jer je
greskom dospjela medu moje krpe.

— Zasto ja moram i¢i? Zar ne moze$ sama? — sko-
¢ila sam sa kreveta kao oparena. Ako sam ista mrzi-
la, a to je bilo kada bi me tjerala da idem po sahrana-
ma. Te umro je kum babe Smilje, idemo na sahranu,
te umro je rodak komsije sa prvog sprata. Ljudi su
non-stop umirali od raka, ujeda pcela, tigrastih koma-
raca, krpelja, od rijetkih autoimunih bolesti, sr¢anih
zastoja, mozdanih udara, misje groznice, alkoholiz-
ma, ali i u saobracajnim nesre¢ama, ratovima, a desa-
valo se nekada i od starosti. I mi bismo malo-malo isli
na neciju sahranu. Proporcionalno daleko vise nego
na svadbe, babine, slave i ostala veselja.

— Nemoj se ponasati kao razmazeno deriste! - mama
je prevrnula o¢ima. — Uostalom, ja ne idem. Ides samo ti.

Navikla sam se ve¢ odavno da jedem kasiku supe
viska za maminu ljubav i da mi uvaljuje kojekakva
zaduzenja, da me salje u banku, socijalno, postu... ali
ovo je bilo previse. Ocevo rodno selo je bilo jedna stras-
na vukojebina na vrhu nekog brda, gdje sam posljednji
put bila na jednom zimskom raspustu u osnovnoj skoli
i tada sam se neslavno provela. Spustali smo se nizbrdo
na improvizovanim sankama, ja sam zapela za granu
¢iji je vrh podmuklo virio ispod snijega, prevrnula se,
iscasila zglob na desnoj nozi i ostatak raspusta prele-
zala kod kuce sa langetom na nozi.

— Zasto ti ne ide$? - sad sam ve¢ zapomaga-
la glasom razmazenog derista i mama je na to jos
jednom prevrnula o¢ima. Mama je Cesto prevrtala
o¢ima kad bi razgovarala sa mnom. Da mi nije bila
majka, mogla bih sa sigurnosc¢u potvrditi da sam je
stra$no nervirala.

- Valjda dobro zna$ moje razloge — rekla je to
izvukavsi iz ormara nekakvu sinteticku crnu poluro-
lovku. Razvukla ju je u rukama i zadovoljno razgleda

la. - Ne ocekujes valjda od mene da pogazim datu rijec.

Da, nisam mogla ocekivati od mame da pogazi
datu rijec. Mama je drzala do svojih glupih principa.
Nakon jednog prvomajskog piknika, a bilo je to sre-
dinom devedesetih godina proslog vijeka, svecano je
izjavila da ni mrtva nece vise i¢i u selo medu ,zmije
otrovnice”. Neko ju je tada ve¢ ne¢im uvrijedio. Nesto
vezano za previse sirceta u salati. Ili su prigovorili
njenom ¢uvenom rolatu ,Macje oci”. Niko se vise ne
sjeca $ta je bilo u pitanju. Cak ni mama.

— Uostalom, sve i da ho¢u i¢i, ne mogu. Sutra nam
dolaze majstori za kupatilo. Zna$ li ti u kakve kolosal-
ne radove ulazimo! Moram ih nadgledati. Majstori-
ma, zapamti to, moras sjediti nad glavom ako hoces
da dobro odrade posao - bacila je na krevet pored
mene onu crnu, sinteticku polurolovku i nastavila
kopati po ormaru.

— A tata? Zasto im on ne sjedi nad glavom? — bila
sam bijesna.

Mama je na to samo pirnula.

— Tvoj otac nije sposoban ni za sta. Njega ce
samo zajebati. Moram biti ja, ja i niko drugi — rekla je
i jos dodala nesto u stilu ,,u ovoj kudi sve ceka mene”.

— Pa nek onda on ide na sahranu! To nije ni moja
ni tvoja, ve¢ njegova strina! — rekla sam, mada sam,

jos dok sam to izgovarala, shvatila koliko je glupo
ocekivati da otac ide na strininu sahranu. Ili bilo ciju
sahranu. Nisam ga mogla zamisliti ni da se pojavi na
rodenoj sahrani.

Tata, naravno, nije dolazio u obzir. On se ve¢ neko-
liko godina, otkako je propala fabrika u kojoj je radio,
nije pomjerio iz stare razdrndane fotelje na kojoj su
federi tako propali da kada se jednom zavalite u nju, tre-
bao bi vam kran da se iz nje izvucete. Tu je sjedio po
cijeli dan, mijenjao kanale na TV-u, kunjao i ¢ekao 65
godina pa da ode u starosnu penziju. Da se udavilo pet
strina Stana, sa pet pile¢ih koscica, ne bismo ga uspjele
primorati da ide. Mama je od tate potpuno digla ruke i
pustila ga da ,trune u prokletoj fotelji”. Znate, muskar-
ci na nagim podnebljima daleko losije stare od Zena. Sto
je zivot sjebaniji, to se Zene vise krenu boriti. Spremaju,
peglaju, krpaju, siju, vuku kese sa pijace, uzgajaju persun
i paradajz na balkonu, kisele krastavce, kupus, kuhaju,
stirkaju, peru prozore i nadgledaju majstore dok mije-
njaju cijevi u kupatilu. Muskarci se uglavnom samo ube-
dace ili kao $to bi rekla moja mama ,,puste kao $paga niz
vodu” i niSta ne rade, osim $to bistre o politici, bulje u
sportske programe i dnevnike i racunaju koliko su godi-
na imali kada je poceo rat i kada im je unisten zivot.

Tako smo i mi gurali samo sa maminom platom.
Bez njenih kombincija za uspjesno prezivljavanje vje-
rovatno bismo odavno propali.

— Rodak Stojan ¢e ujutro dodi po tebe. Mozes
misliti, on je licno maloprije nazvao da javi $ta se
desilo, a ja mu kazem pa zar se mora neko udaviti da
bi ti nazvao, a on samo puse u slusalicu. Mislim se,
pusi ti, pusi, mozak ti se spusio — nabrajala je prebi-
rudi po ormaru, a onda je zastala i lice joj se ozarilo. —
E, vidi ove hlace, nisu lose.

Izvukla je iz ormara neke uzasne crne hlace na
peglu. Nisam bila sigurna da su to uopste moje hlace,
ali ipak, bile su u mom ormaru. Mora da mi ih je ba$
mama kupila upravo za neciju sahranu.

- Nego, kad dodes gore, otvori ¢etvoro ociju. Sve
slusaj i gledaj. Kakve su to usi od ljudi jo$ ¢e pokusa-
ti da nas zajebu za nas dio — popljuvala je palac i kre-
nula skidati sa hlaca mrlju koja je tu stajala vjerovat-
no od pecenja koje smo jeli za pokoj duse prethodnog
pokojnika.

— Za koji dio? - kako sam to rekla, ugrizla sam se
za jezik. U kudi je danima taj dio bio jedini predmet
razgovora. Ali bilo je kasno. Mama se ve¢ zacrvenje-
la u licu.

— Kako koji?! Nasla se neka budala da kupi onaj
kuéerak i zemlju. Kona¢no da i nama svane — mama
je mlatila hlacama ispred mog nosa.

Otkako se pojavio kupac za tatino porodi¢no
imanje, mama je postala potpuno opsjednuta time.
Kada je prvi put ¢ula koliko bismo novca mogli dobiti,
umalo nije zavrsila kao strina Stana, modra, iskolace-
nih ociju. Pocela je kovati milion planova $ta mozemo
uraditi sa lovom koju dobijemo. Nekada ne bi mogla
navecCe zaspati koliko bi kontala i prekontavala se.
Znala sam je u pet ujutro nacdi kako sjedi za stolom,
pripaljuje cigaretu za cigaretom i odmahuje glavom.
Toliko je stvari izmastala da joj je u startu nedostaja-
la jo$ koja hiljada. Onda bi ujutro, neispavana i neza-
dovoljna, prigovarala tati $to se nije rodio ko komsi-
ja Milan, na zemlji preko koje se nedavno poceo gra-
diti auto-put, za ¢iju je eksproprijaciju dobio prili¢no
masne pare. A pored toga, strepila je da ¢e nas tatina
familija, sa kojima dijelimo novac od prodaje, zajebati
za nas dio i da ¢emo ostati bez prebijene pare.

Inace, §to se tice ostatka moje familije, njih cete
imati prilike upoznati u nastavku price. Dok smo jos
na pocetku, postedic¢u vas objasnjavanja ko je ko kome
u nasoj familiji, jer se iz te price nec¢emo lako izvudi, a
nije toliko ni bitna. Dovoljno je da znate da nam je u
porodi¢nom stablu svima zajednicka baba Vida, koja
je, nakon $to se jedina od familije vratila iz logora 1945.
godine, nasla selo i porodi¢nu kucu spaljenu, pa je dala
sklepati od ¢erpic¢a novu, bas ovu koja je, pored zemlje,
predmet prodaje. Pored nas troje, na novac od proda-
je kuce i zemlje imaju pravo jo$ i rodak Stojan i njegova
¢erka Mimi; tetka Mileva, njen muz tetak Puh i njiho-
vi sinovi; Pop i njegova Zena Popadija; i stric Radomir.
Pokojnu strinu Stanu je, kao $to ste to ve¢ imali prilike
saznati, peCena piletina sprijecila da omasti brk.

I tako, da sad ne ulazim nasiroko u pric¢u. Jedno-
stavno, $ta da vam kazem, sa mamom se uzaludno bilo
prepirati. Morala sam i¢i na sahranu i tacka. Da sam
se jos malo prepirala, vjerovatno bi me katapultirala s
prozora.

Razmisljala sam ovako: sahrana strine Stane
pocinje prilicno rano, jo§ u jedanaest, sve bismo
mogli zaista brzo zavrsSiti, za neka dva-tri sata, racu-
najudi tu i rucak za pokoj duse. A imajudi u vidu kako
rodak Stojan ludacki brzo vozi, taman bih mogla stic¢i
kudi prije pocetka moje omiljene kriminalisticke seri-
je. A ako budem imala srece, sti¢i ¢u i na kraj repri-
ze danasnje epizode. Tjesila sam se da, sve u svemu,
sahrana strine Stane ne bi trebalo da pretjerano uzdr-
ma moju zivotnu rutinu. Naravno, bilo je to u trenut-
ku dok sam jo$ uvijek naivno vjerovala da se stvari u
kojima moja familija ima umijesane prste mogu odvi-
jati po dobro utvrdenom planu i programu.

